
G uau d  da

s v i z ra

protecziun

Senza guaud da protecziun tgirà n’è il traffic betg segir
il guaud gida a proteger effizientamain noss 
spazi da viver cunter privels da la natira. En 
blers lieus protegian ils guauds da protec-
ziun zonas d’abitadi e d’industria sco er vias 
da traffic ed auters indrizs d’infrastructura 
ch’èn situads pli bass cunter lavinas, cun-
ter crudada da crappa sco er cunter bovas. 
Perquai che las plantas creschan mo plaun, 
po l’effect dal guaud da protecziun dentant 
vegnir stabilì mo a vista mesauna fin a lunga 

Editorial

Autostrada, via 
chantunala e via

fier tranter Biasca 
ed Osogna (foto
grafia: Max Kläy)

La newsletter 
dal «guaud da 

protecziun svizzer» 
vegn edida dal 

post spezialisà per 
la selvicultura  
da muntogna

Vasta lavur da publicitad per il guaud  
da protecziun
L’onn 1995 han intginas persunas ch’eran responsa
blas per il guaud fundà la gruppa da lavur cun il num 
«lavur da publicitad en connex cun privels dal guaud e 
da la natira» per render attent la politica e la societad 
a la necessitad da mantegnair e da tgirar il guaud da 
protecziun. Da questa gruppa da lavur è resultada la 
gruppa da lavur «guaud da protecziun svizzer». Ense
men cun l’institut per marketing e per commerzi da 

vista. il mantegniment ed uschia er la tgira 
dal guaud da protecziun èn perquai incum-
bensas che ston vegnir ademplidas en moda 
persistenta. Perquai ch’il guaud da protec-
ziun ha in effect per grondas surfatschas, è 
– ultra da sforzs punctuals en singuls lieus 
– in engaschi cuntinuà cun intervenziuns ex-
tensivas en l’entir guaud da protecziun d’ina 
impurtanza centrala en quest connex.

andreas Götz, vicedirectur, uffizi federal d’ambient

l’universitad da Son Gagl è vegnì elavurà in concept 
per la lavur da publicitad davart il tema «guaud da 
protecziun». La realisaziun è vegnida surdada al post 
spezialisà per la selvicultura da muntogna. L’uffizi fe
deral d’ambient e la conferenza da las inspecturas e 
dals inspecturs forestals chantunals sustegnan que
stas stentas. Reacziuns e propostas vegnan accepta
das gugent. A l’emprima ediziun – la «newsletter 01» 
qua avant maun – suondan ulteriuras.

Jürg trümpler, inspectur forestal chantunal da Son Gagl



En tge connex  
sta ttan il guaud da 
protecziun e las 
axas da transit?

«Il guaud da protecziun protegia 
nossas axas da transit»
Tut las axas da traffic impurtantas – che quai 
sajan vias u viafiers – mainan sper territo-
ris da guaud maltransibels vi. var 6 000 km² 
guaud – quai èn 15% da la surfatscha da noss 
pajais – protegian mintga di il traffic da via 
e da viafier sco er abitadis cunter crudada da 
crappa, cunter bovas e cunter lavinas.
Las axas da transit las pli impurtantas en il 
territori alpin èn las axas dal Gottard, dal 
simplon-Lötschberg, dal Grand st. Bernard 
e dal san Bernardin che mainan dal nord al 
sid.
En la chadaina dal Giura èn quai l’axa da 
Losanna a Pontarlier, la «Transjuranne» sur 
Delémont a Bienna e las rutas sur Basilea en 
la svizra bassa.

Ruta da transit (via)   Passagis per di

Tusaun – Güglia – San Murezzan  5 897
San Bernardin  6 548
Weesen – Kerenzerberg  30 178
Brunnen – Mositunnel  11 282
Tunnel dal Gottard  14 961
Vue des Alpes  18 888
Monte Ceneri  36 715
Martigny – Aigle – Lausanne  37 081
Baden – tunnel dal Baregg  109 744
Frequenzas da traffic sin axas da transit impurtantas (fun
tauna: UVIAS 2006, dumbraziun automatica dal traffic sin via)

sin las axas che mainan dal nord al sid tran-
sportan ils camiuns e las viafiers mintga onn 
passa 36.5 milliuns tonnas nettas sur las 
alps svizras.
Tar las viafiers federalas svizras (vFF) 
protegia il guaud directamain var 500 dals 
3 000 km da lur rait.
il guaud tgirà e stabil protegia las vias da 
traffic durant 24 uras per di cunter crudada 
da crappa, cunter lavinas e cunter bovas.
L’effect da protecziun dal guaud è perquai 
ina basa impurtanta per noss aut standard da 
viver.

Guaud da protec
ziun cunter privels 
da la natira al  
Gottard (fotografia 
G. Gerig)

In guaud tgirà rete
gna crudada da 
crappa (fotografia: 
R. Schwitter)

Plantas stabilas 
impedeschan che 
lavinas sa distat
gian (fotografia: 
R. Schwitter)



«Il guaud da protecziun garantescha 
noss provediment da mintga di»
sco pajais continental è la svizra dependenta 
dal fatg ch’ils products ils pli differents ve-
gnian furnids per il mintgadi or da tut las 
regiuns e direcziuns.
Mintga di traversan passa 4 000 camiuns las 
axas da transit da las alps, che vegnan pro-
tegidas tras guauds, e portan tut ils products 
pussaivels en las stivas svizras.
Che quai sajan products frestgs sco fritgs e 
legums, elements da construcziun u carbu-
rants – las vias da transit mainan per lung 
da lieus privlus che pon vegnir passads en 
moda segira grazia als guauds da protecziun 
tgirads.

«Il guaud da protecziun garantescha 
nossa mobilitad»
il viadi segir sur muntognas e sur collinas 
che maina a la plazza da lavur u en vacanzas 
è ina chaussa che sa chapescha da sezza.
Mintga onn vegnan registrads en svizra pas-
sa 30 milliuns arrivs e partenzas da giasts 
che stattan sur notg en las destinaziuns tu-
risticas. Mo gia en il territori alpin importa 
la valurisaziun brutta che vegn generada tras 
activitads turisticas 13 milliardas francs per 
onn. Quai correspunda a 3.4 % dal product 
naziunal brut.

«Il guaud da protecziun garantescha 
l’export da noss products»
La svizra è in pajais d’export. impurtanta è la 
furniziun segira e fidada dals products sviz-
zers ch’èn dumandads sin l’entir mund, sco 
chaschiel, tschigulatta, uras e maschinas.

Transport da rauba 
segir sur las Alps 
(fotografia: Polizia 
chantunala dal Gri
schun)

Tge ha il guaud da 
protecziun da far 
cun la qualitad da 
viver en las citads?

II guaud protegia 
las axas da transit 
cunter crudada da 
crappa (grafica: 
A. Brun)

Per ir en vacanzas 
en il sid maina la 
via tras ils guauds 
da protecziun da 
las Alps (fotografia:  
A. Brun)



«In guaud da protecziun efficazi sto 
ademplir tschertas pretensiuns»
En il guaud da protecziun cunter crudada da 
crappa procuran uschè bleras plantas stabilas 
sco pussaivel che crappa rullanta sa fermia.
En il guaud da protecziun cunter lavinas im-
pedeschan bleras structuras ch’i dettia ina 
cuverta da naiv che po sa metter en movi-
ment.
L’enragischaziun dal terren tras in guaud 
maschadà meglierescha la bilantscha da l’aua 
ed ha l’effect d’ina armadira cunter erosiun 
e cunter bovas.

«Per mantegnair l’effect da protecziun 
en moda persistenta èsi impurtant da 
tgirar il guaud da protecziun» 
sch’il guaud sa sviluppa en moda natirala e 
senza tgira, resulta mo en cas excepziunals – 
e betg en moda duraivla – in stadi che corre-
spunda a las pretensiuns d’in guaud da pro-
tecziun. Perquai èsi indispensabel da tgirar 
sistematicamain il guaud da protecziun.
La lavur da tgirar il guaud è stentusa e pre-
tensiusa. La qualitad professiunala sto vegnir 
garantida sin tut ils stgalims tras persunal 
forestal ch’è scolà bain.

«La tgira dal guaud da protecziun 
custa – dentant main che rempars ar-
tifizials»
La tgira dal guaud da protecziun è ina mesira 
preventiva. sch’il guaud vegn tgirà a temp, 
pon vegnir evitads pli tard custs per rempars 
tecnics. La tgira dal guaud da protecziun cu-
sta 5 fin 10 giadas damain che rempars tec-
nics cumpensatorics.
Las proprietarias ed ils proprietaris da guaud 
na pon betg finanziar la tgira dal guaud da 
protecziun mo tras il retgav or da la laina. 
Perquai èsi necessari che la publicitad sur-
piglia sia conresponsabladad per il mante-
gniment da l’effect da protecziun, e quai cun 
sustegnair finanzialmain las proprietarias ed 
ils proprietaris da guaud.

Las VFF tgiran var 
10 000 ha guaud, 
per ch’il manaschi 
da viafier saja pli 
segir. Senza guaud 
da protecziun 
stuess ina gronda 
part da la rait da 
viafier vegnir di
schlocada en tun
nels u vegnir prote
gida tras galarias. 
(fotografia: Max 
Kläy)

Sch’in guaud da 
protecziun efficazi 
manca, èsi neces
sari da construir 
rempars tecnics 
chars. Protecziun 
cunter lavinas al 
Bläserberg SG. 
(fotografia: 
R. Schwitter)

Co po vegnir garantì 
in guaud da protec
ziun efficazi?

crudada da crappa a Gurt-
nellen: il guaud protegia er 
cunter grips gronds
Ils 31 da matg 2006 èn crudads 
plirs grips sin l’autostrada A2 sper 
Gurtnellen. Quai ha chaschunà la 
mort da duas persunas ch’eran en 
viadi cun lur auto.
L’enconuschientscha principala da 
questas retschertgas sa lascha re
ducir ad in simpel messadi central: 
In guaud da protecziun intact che 
ha ina structura ideala reducescha 
la distanza da «fermada» da grips 
gronds ad in quart da la distanza 
da «fermada» en in territori senza 
guaud. Tras la destrucziun d’ener
gia en il guaud èn ils rempars tec
nics insumma pir en cas d’absor
bar l’energia restanta dals craps e 
dals grips.
Ins ha pudì cumprovar ch’il guaud 
dat dumogn a grips bler pli gronds 
che quai ch’ins ha supponì fin ussa.
  Beat annen

Silvaprotect-cH definescha in 
standard da qualitad
En il rom dal project SilvaProtect
CH elavura l’uffizi federal d’ambient, 
ensemen cun ils chantuns, ils crite
ris per la politica futura areguard il 
guaud da protecziun. Per la tgira dal 
guaud da protecziun en Svizra duai 
qua tras vegnir stabilì in standard 
da qualitad cumparegliabel.
Tras l’introducziun da la nova con
cepziun da la gulivaziun da finanzas 
e da la repartiziun da las incumben
sas (NGF) vegn la tgira dal guaud da 
protecziun exequida tras cunvegnas 
da program tranter la confederaziun 
ed ils chantuns.
Ulteriuras infurmaziuns sut: http://
www.bafu.admin.ch/naturgefahren

